
Suġġett: Il-kompatibbiltà mad-dritt tal-UE 

Fid-dawl tad-dibattitu pubbliku li għaddej dwar il-ħtieġa li tiġi kkunsidrata l-introduzzjoni ta' leġiżlazzjoni 
kontra kawżi strateġiċi kontra l-parteċipazzjoni pubblika (SLAPPs), tista' l-Kummissjoni tindika jekk l-
Istati Membri individwali humiex preklużi, fl-ambitu tad-dritt tal-UE, milli jintroduċu leġiżlazzjoni kontra 
SLAPP fil-livell nazzjonali u, b'mod partikolari, jekk humiex preklużi milli jagħmlu dan fl-ambitu tar-
Regolament (UE) Nru 1215/2012 u/jew fl-ambitu tar-Regolament (KE) Nru 805/2004 dwar Ordni 
Ewropew ta' Infurzar, jew fil-kuntest ta' kwalunkwe att ieħor tal-UE? 

Il-Kummissjoni taf dwar l-inizjattivi f’Malta biex tkun introdotta leġiżlazzjoni kontra kawżi strateġiċi 
kontra l-parteċipazzjoni pubblika (strategic lawsuits against public participation, SLAPPs). Fin-nuqqas 
ta’ kompetenza tal-Unjoni biex jiġu armonizzati l-liġijiet dwar il-malafama u biex tindirizza kawżi 
SLAPP, l-Istati Membri huma ħielsa li jintroduċu tali leġiżlazzjoni f’livell nazzjonali. 
 
Sakemm dawn l-inizjattivi jirregolaw il-ġurisdizzjoni tal-qrati nazzjonali tal-Istati Membri tal-UE fi 
kwistjonijiet ċivili u kummerċjali transfruntiera (inklużi każijiet ta’ malafama), kif ukoll ir-rikonoxximent u 
l-infurzar ta’ sentenzi minn Stati Membri oħra, huma jridu jkunu konformi mal-liġi tal-UE relevanti, 

jiġifieri ir-Regolament (UE) Nru 1215/20121 u r-Regolament (KE) No 805/20042. Ir-Regolament 
1215/2012 jipprovdi għal diversi ta’ raġunijiet ġuriżdizzjonali f’każijiet ta’ malafama, bl-għażla tal-attur 
(id-domiċilju tal-konvenut, bħala bażi ta’ ġurisdizzjoni prinċipali, u, alternattivament, f’każijiet ta’ danni, 
il-post fejn ikun seħħ il-fatt dannuż). Sentenzi mogħtija minn qrati oħra ta’ Stat Membru tal-UE fuq il-
bażi ta’ raġunijiet ġuriżdizzjonali skont ir-Regolament 1215/2012 iridu jiġu rikonoxxuti u eżegwibbli fl-
Istat Membru rikjest. Ir-Regolament jipprovdi għal possibbiltà li jkun rifjutat ir-rikonoxximent u l-
eżekuzzjoni ta’ sentenza fuq il-bażi tal-fatt li din tkun manifestament kuntrarju għall-ordni pubbliku. 
Madankollu, skont il-każistika tal-Qorti tal-Ġustizzja tal-UE, l-eċċezzjoni tal-ordni pubbliku hija 
interpretata b’mod restrittiv. Ir-Regolament 805/2004 japplika biss għal talbiet mhux kontestati, jiġifieri 
dawk li, wara notifika xierqa ma kenux opponuti mill-konvenut. 
 
Dawn ir-Regolamenti ma joħolqux obbligi biex ikunu rikonoxxuti u jkunu infurzati sentenzi minn 
ġurisdizzjonijiet mhux tal-UE. Ir-rikonoxximent u l-infurzar ta’ sentenzi minn Stati tezi jibqgħu rregolati 
mil-liġijiet nazzjonali tal-Istati Membri. 
 

                                                      
1  Ir-Regolament (UE) Nru 1215/2012dwar ġurisdizzjoni u r-rikonoxximent u l-eżekuzzjoni ta’ sentenzi f’materji 

ċivili u kummerċjali. 
2  Ir-Regolament (KE) Nru 805/2004 li joħloq Ordni Ewropew ta' Infurzar għal talbiet mhux kontestati. 


